
Evviva à Martinu 
Martinu, evviva ; 
Evviva à Martinu, 

Gran’ vescu è santu. 
 

Santu prutettore, 
Senti i nostri voti ; 

Cuncedi favore 
A i to’ divoti. 

 
Forte hè la preghera 

Di tutti i to’ fidi, 
Cun fede intera 
Sò,inseme,uniti. 

 
Beata a to’ scelta 

Di cappià l’armata; 
Cusi bella hè stata 

A to’operata. 
 

Fundasti u primu, 
U to’ munasteru 

È gran’ pellegrinu, 
Sparghjisti u Vangelu. 

 
Mài stancu, servisti 
U nostru Signore; 

Per l’omi avisti 
Buntà è gran’ core. 

 
D’inguernu scuntravi, 
Nudu, un puvarellu, 

Di slanciu li davi 
Metà di mantellu. 

Vescu campagnolu, 
In a to’ missione; 
Pè u vignaghjolu 
Si bè lu Patrone. 

 
Nascisti in Pannonia; 

Paganu suldatu, 
Ti mandònu in Gallia 

Qui sè battizatu. 
 

Di Turrone sè lu vescu 
Pastor pupulare, 
Guidi frati è cleru 

Sciuri lu rurale. 
 

Longu i nostri passi 
Tristi o di piacè, 

Guida nostri chjassi 
N’a fede è a pace 

 
 

Orazione  
O diu che hai fattu risplende a to gloria inde a vita e a morte di san 

martinu vescu, rinnova in noi i prodigi di a to grazia  
 

O San Martinu omu santu a to bocca parlava che di cristu, di pace e 
d’amore, tu chi hai salvatu di a guerra dui zitelli di speluncatu portacci 

per sempre a pace in u nostru paese. 
R/ E CUSI SIA  


